«Жүзден жүйрік» интеллектуалдық ойыны
Мақсаты: жасөспірімдер ортасында белсенді азаматтық ұстанымы бар табысты адам бейнесін қалыптастыру үшін балалар қоғамдық бірлестіктерінде шығармашылық жұмыс істейтін және дарынды көшбасшыларды анықтау және қолдау. 
Көрнекілігі: интерактивті тақта, слайдтар, мадақтама қағаздары, кеспе қағаздары, бағалау парақшалары, тест тапсырмалары.
Сайыстың барысы:
1. Оқушылар ұжымын ұйымдастыру.
2. Жүргізушінің кіріспе сөзі, сайыстың мақсатын түсіндіруі, әділқазылар алқасымен таныстыруы.
3. Сайыскерлердің өзін-өзі таныстыруы.
4. Ойын ережелерімен таныстыру.
5. Ойынды бастау.
Танымдық-зияткерлік ойын 4 кезеңнен тұрады.
І Бәйге 
Бұл кезеңде  әр қатысушыларға  3 сұрақтан қояды. Олар фотосұрақтар. Сұрақтың үш нұсқасы беріледі. Ойыншы біреуін таңдайды. Әр дұрыс жауапқа 10 ұпай беріледі.
ІІ Полиглот
Ойыншы мақалдағы көп нүктенің орнын тауып, жауабын үш тілде айтады (қазақша, орысша, ағылшынша) Бұл кезеңнен кейін ең төмен ұпай жинаған бір оқушы ойын алаңын босатады.
ІІІ Дода 
Ойынды ең төмен балл жинаған ойыншы бастайды.  Ойыншыларға қазақ тілі мен әдебиеттен және дәстүрлі сұрақтар, сонымен қоса логикалық сұрақтардан 10 сұрақ қойылады. Әр дұрыс жауапқа 10 ұпай беріледі.
ІҮ Жорға
Бұл кезеңде сайыскерлерге ортақ өлең жолодары беріледі. Өлеңнің жалғасын бірінші болып тапқан ойыншы тез қол көтеріп жауап береді.


Жүргізуші сөзі:
Қайырлы күн, құрметті, оқушылар, ұстаздар және қонақтар. Бүгінгі біздің «Жүзден жүйрік атты» интелектуалдық ойынымызға қош келдіңіздер! Мінекей көзді ашып-жұмғанша шуақты көктем де келіп жетті. Жыл басын ала келген көктем мезгілінде бар тіршілік оянып, айнала көкке боялып, бар алқап ал қызыл гүлге оранып табиғат ана тамаша көрінісін тарту етеді. 
Көктем күні арайлытаң шуақ шашсын,
Көңілдің серіппелі күйін ашсын.
Бақ пенен шаттық бірге қатар қонып,
Береке бірлікпенен ортақтассын.
Кім жеңеді жеңіске үміт алда,
Қобалжу бар, жүректе күдік бар да.
Қазылар алқасымен танысайық,
Алға озып шығатын жүйрік бар ма?  - демекші әділқазылар алқасымен таныс болыңыздар. 
Әділқазылар бүгін сіздердің ойын барысындағы білімдеріңізбен қоса өз-өздеріңізді ұстауларыңыз, жылдамдықтарыңызды ескере отырып бағалайды.
Адам меңгермейтін білім бар ма?
Жойқын күшті тындырар білім бар да.
Оқы, үйрен, жас ұрпақ, бәрін меңгер,
Алға қойған мақсатың, ісің бар да. – деп бүгінгі сайысты бастайық.
Қатысушылар өздеріңізді таныстырып өтсеңіздер. 
Ал  сайысқа дайынбыз ба? Ендеше бастайық! 
Мен алдымен сендерге қарапайым сұрақтар қояйын сол сұраққа дұрыс жауап берген оқушы сайысты кезегімен бастауға  мүмкіндік алады.
1. Еліміздің тұңғыш елбасшысы кім? (Н.Ә.Назарбаев)
2. Мемлекеттік рәміздерге не жатады? (Ту, елтаңба, әнұран)

Қарап тұрмай ал бәйгеге еріңіз,
Шәкірттердің білімдерін көріңіз.
Әділ қазы әділдікпен саралап,
Ойыншыға әділ баға беріңіз
І кезең - Бәйге 
Бұл кезеңде  әрбіріңізге   3 сұрақтан қойылады.Олар фотосұрақтар  Сұрақтың үш нұсқасы беріледі. Оның біреуін таңдайсыздар. Әр дұрыс жауапқа 10 ұпай беріледі. Дұрыс жауапты табуға 10 секунд уақыт беріледі. Интертақтадан суреттер көрсетіледі
І ойыншыға
1. Бұл қандай аспап? (жетіген)
2. Бұл қай қала? (Астана)
3. Бұл кім? (Ыбырай Алтынсарин)
ІІ ойыншыға
1. Бұл төлдің пірі қалай аталады? (Зеңгі баба)
2. Бұл қай фильмнің кейіпкері? (Менің атым Қожа)
3. Бұл кім? (Абай Құнанбаев)
ІІІ ойыншыға
1. Бұл не зат? (Үзеңгі)
2. Бұл заттың ең үлкенін бұрын қалай атаған? (Кебеже)
3. Бұл кім? (Жамбыл Жабаев)

Әділқазылар ойыншылардың бағаларымен таныстырып өтсеңіздер. 
1-ойыншының бағалары 
2-ойыншының бағалары
3-ойыншының бағалары 
Рахмет ендеше келесі кезеңімізге көшейік.
ІІ кезең - Полиглот
Сіздерге интертақтадан мақалдар көрсетіледі. Сіздер мақалдағы көп нүктенің орнын тауып, жауабын үш тілде айтасыздар. (қазақша, орысша, ағылшынша) Әр дұрыс жауапқа 10 ұпай беріледі.  Бұл кезеңнен кейін ең төмен ұпай жинаған бір оқушы ойын алаңын босатады. 

*** өссе елдің көркі,
***өссе жердің көркі.  (Қыз-девочка-gіrl, гүл-цветок-flоwer)

*** білім бұлағы,
Білім *** шырағы   (оқу- учение-to leаrn,  өмір-жизнь-life)


***мен жолдас болсаң жетерсің мұратқа,
***мен жолдас болсаң қаларсың ұятқа. (жақсы-хорошо-good,  жаман-плохо-bad)

*** ы көпті жау алмайды.
***ы көпті дау алмайды   (дос-друг-friend, ақыл-ум-mind)

*** көрген оқ жонар,
***көрген тон пішер  (Әке-отец-father, шеше-мать- mather)	

***тың қамын ***да ойла.  (қыс-зима-winter, жаз-лето-summer)

Әділқазылар ойыншылардың балымен таныстырып өтсеңіздер. Қорытынды жасайық. Әділқазыларға сөз беріледі. Әділқазылар ақылдасып бір ойыншыны ойыннан шығарады.
Ендеше келесі кезеңге көшейік. 
ІІІ  кезең - Дода 
Ойынды ең төмен балл жинаған ойыншы бастайды.  Сіздерге  қазақ тілі мен әдебиеттен және дәстүрлі сұрақтар, сонымен қоса логикалық сұрақтар қойылады.

1-ойыншыға
1. Биыл тәуелсіздікке неше жыл?  (26 жыл)
2. С.Сарғасқаевтың «Тәмпішқара» әңгімесі кімнің айтуымен баяндалады? (Автордың айтуымен)
3. Сөзге жалғанып сөздің мағынасын өзгертетін қай қосымша?  (жұрнақ)
4. Екі әке, екі бала үш алманы қалай теңдей етіп бөліп алады? (үшеуі бі-бірден алады)
5. Қыз үйден ұзатылып шыққанда басына не киеді? (Сәукеле)
6. Р,л,м,н,ң,й,у –бұлар қандай дауыссыздар? (үнді)
7. «Үш бақытым», «Бұлқынып жатыр», «жігіттер мақтанбалық» кімнің өлеңдері?
8.  Жылқының пірін кім деп атайды? (Қамбар ата)
9. Стол үстінде 8 шам жанып тұр еді, бесеуі өшіп қалды. Стол үстінде неше шам қалды? (8)
10.  Табыс септігін қажет ететін етістіктің қай түрі? (Сабақты етістік)
          

          2-ойыншыға 
1. Түбірі басқа сөз табынан болып жұрнақ жалғану арқылы жасалатын сын есім қандай сын есім? (қатыстық сын есім)
2. Абай Құнанбайұлы ең алғаш әңгімелерді кімдерден тыңдап өсті? (Әжесі Зере мен анасы Ұлжаннан)
3. Ең бірінші мүшел неше жас (13 жас)
4. Әлемдегі ең үлкен алма қайда өседі? (Алма ағашында)
5. Қазақты атақты үш биі кімдер? (Төле би, Қазыбек би, Әйтеке би)
6. Қолмен ұстай алмайтын, көзбен көре алмайтын, тек сезіну арқылы ғана танылатын зат есімдер қандай зат есімдер деп аталады? (дерексіз зат есімдер)
7. Биыл Жамбыл Жабаевтың  неше жылдығы тойланды? (170 жылдығы)
8. Қазақ балалар әдебиетінің негізін салушы кім? (Ы.Алтынсарин)
9. Бір отбасында 5 ұл бар олардың әрқайсысының қарындасы бар. Бір отбасында неше бала бар?
10. Қазақ тіліндегі барлық сұрақтарды есімдіктің қай түріне жатқызамыз? (Сұрау есімдігі)
            Қорытынды жасайық. Ойыншыларымыздың балын анықтап алайық.
            Ендеше келесі кезеңге көшейік. 
ІҮ кезең - жорға 
Бұл кезеңде сайыскерлер, сіздерге ортақ өлең жолодары беріледі. Өлеңнің жалғасын бірінші болып тапқан ойыншы тез қол көтеріп жауап береді. Әр дұрыс жауапқа 10 ұпайдан беріледі. Сұрақтар Абай Құнанбайұлының 170 жылдығына және Ыбырай Алтынсариннің 175 жылдығына орай Абай мен Ыбырай өлеңдерінен алынып отыр.

1. Ақ киімді, денелі, ақ сақалды,  Соқыр мылқау танымас тірі жанды ***
2. Таулардан өзен ағар сарқыраған, Айнадай сәуле беріп жарқыраған.***
3. Сұр бұлт түсі суық қаптайды аспан, Күз болып дымқыл тұман жерді басқан.***
4. Бір аллаға сиынып, кел, балалар, оқылық.***
5. Әсемпаз болма әрнеге, өнерпаз болсаң арқалан.***
6. Жазғытұры қалмайды қыстың сызы, масатыдай құлпырар жердің жүзі.***
            Әділқазылар соңғы кезеңнің ұпай санын айтып өтсеңіздер. 
            Ендеше сайыс кезеңдері аяқталды. Ойыншылардың ұпай сандарымен танысып жеңімпазды анықтау үшін ортаға әділқазылар торайымы Әлімбекова Раушан апайға сөз береміз.
Сайыскерлерді марапаттау.
Құрметті,оқушылар, ұстаздар, қонақтар. Осымен біздің бүгінгі «Жүзден жүйрік атты» интелектуалдық ойынымыз аяқталды. Келіп тамашалағандарыңызға рахмет! Қош сау болыңыздар!










